
er að samþykktinni standa samkv. 1. gr. Breytingartillögur sambandsstjórnar skulu 
og sendar sömu aðilum til umsagnar. Tillögurnar skulu því næst, ásamt umsögn 
búnaðarfélaganna, lagðar fyrir aðalfund búnaðarsambandsins. Samþykki löglegur 

aðalfundur breytingarnar með að minnsta kosti 3/5 atkvæðisbærra fulltrúa, skal 

stjórn sambandsins senda breytingarnar Búnaðarfélagi Íslands, er leitar staðfestingar 

landbúnaðarráðherra á þeim. 

26. gr. 
Samþykkt þessa má því aðeins nema úr gildi, að rökstutt álit meirihluta sam- 

þykktaraðila liggi fyrir um að tilgangi samþykktar verði ekki náð og að lögmætur 
aðalfundur búnaðarsambandsins samþykki það með að minnsta kosti 3/5 hlutum 
atkvæðisbærra fundarmanna, enda komi samþykki landbúnaðarráðherra til. 

27. gr. 
Með brot á samþykkt þessari skal farið sem almenn lögreglumál og varða þau 

sektum frá 1000.00—100 000.00 krónum, nema þyngri refsing liggi við að lögum. 

28. gr. 
Samþykkt þessi gengur í gildi, þá er hún hefur verið staðfest af landbúnaðar- 

ráðherra. 
Samþykkt þessi er sett samkvæmt lögum nr. 7 12. janúar 1945, um jarðræktar 

og húsagerðarsamþykktir í sveitum og reglugerð nr. 88 13. maí 1947, til að öðlast 
þegar gildi, og birtast til eftirbreytni öllum þeim, er hlut eiga að máli. 

Landbúnaðarráðuneytið, 1. júlí 1977. 

Halldór E. Sigurðsson.   
Haukur Jörundarson. 

1. júlí 1977. Nr. 276. 
HÚSAGERÐARSAMÞYKKT 

fyrir Húsagerðarsamband Inndjúps og Austur-Barðastrandarsýslu. 

Búnaðarfélag Geirdalshrepps, Búnaðarfélag Reykhólahrepps og Búnaðarfélag 
Gufudalshrepps í Austur-Barðastrandarsýslu og Búnaðarfélag Ögurhrepps, Búnaðar- 
félag Reykjafjarðarhrepps, Búnaðarfélag Nauteyrarhrepps og Búnaðarfélag Snæ- 
fjallahrepps í Norður-Ísafjarðarsýslu gera á grundvelli laga nr. 7 12. jan. 1945, 
reglugerðar 13. maí 1947 og heildar húsagerðarsamþykktar Búnaðarsambands Vest- 

fjarða svofellda húsagerðarsamþykkt: 

1. gr. 
Húsagerðarsambandið nær yfir 1. samþykktarsvæði húsagerðarsamþykktar 

Búnaðarsambands Vestfjarða, en í því eru þau búnaðarfélög, sem að framan eru talin. 

2. gr. 
Tilgangur samþykktarinnar er að greiða fyrir húsabótum og öðrum byggingar- 

framkvæmdum hjá félagsmönnum og stuðla að því, að bændur geti komið sér upp svo 
vönduðum, hagkvæmum og ódýrum húsum, sem kostur er á. Þessum tilgangi vill 
húsagerðarsambandið ná með því að taka að sér byggingar íbúðar- og peningshúsa 
og þeirra húsa annarra, sem nauðsynleg eru í almennum búrekstri og í því skyni 
ráða til sín byggingarmenn og leggja þeim til sem fullkomnastar vélar, tæki og 
mót til vinnunnar.

3. gr. 
Hvert búnaðarfélag kýs einn mann og annan til vara til þriggja ára í stjórn 

húsagerðarsambandsins. Skulu þeir ganga úr stjórninni eftir röð tveir og þrir árlega 
og ræður hlutkesti röð þeirra. Stjórnin kýs sér formann og auk þess tvo menn, er 
ásamt formanni mynda framkvæmdastjórn sambandsins. Stjórnin ræður húsagerð- 
arsambandinu framkvæmdastjóra í samráði við Byggingarstofnun landbúnaðarins 
og Búnaðarfélag Íslands. Hvert búnaðarfélag kýs árlega tvo fulltrúa á aðalfund 
húsagerðarsambandsins. 

Á aðalfundi skulu lagðir fram endurskoðaðir reikningar húsagerðarsambandsins 
og eru endurskoðendur tveir til þess kjörnir á aðalfundi Búnaðarsambands Vest- 
fjarða. Aðalfund skal halda fyrir 20. júní ár hvert. 

4. gr. 
Stjórn og framkvæmdastjóri skipta með sér verkum svo sem tilgreint er í húsa- 

serðarsamþykkt fyrir Búnaðarsamband Vestfjarða, svo skal og vera um starfsemi 

alla og félagshætti. 

5. gr. 
Húsagerðarsambandið myndar byggingarsjóð til kaupa á vélum, verkfærum, 

áhöldum og veggjamótum við byggingarframkvæmdir sambandsins. Stofnfjárhæð 
hans er kr. 5 000 000.00 — fimm milljón krónur. -- 

Tekjur byggingarsjóðs eru: 

1) Tveir þriðju hlutar stofnfjársins er styrkur úr ríkissjóði, jafnóðum og hann 
greiðist inn til sambandsins út á þær vélar, sem keyptar hafa verið, enda liggi 

fyrir samþykki Byggingarstofnunar landbúnaðarins, stjórnar Búnaðarfélags Ís- 
lands og stjórnar Búnaðarsambands Vestfjarða um þörf húsagerðarsambands 
fyrir þann vélakost. 

2) Qafturkræft framlag frá Búnaðarsambandi Vestfjarða, er nemi 1/6 hluta heild- 
arstofnfjárins. 

3) Eftirstöðvar stofnfjárins, 1/6 hluta, tekur húsagerðarsambandið að láni, sem 
endurgreiðist innan 5 ára, og teljast greiðslur þessar ásamt vöxtum til reksturs- 
kostnaðar við byggingarframkvæmdir, Heimilt er þó að jafna þessum hluta 
stofnfjárins niður á bændur eða búnaðarfélög á sambandssvæðinu. 

4) Tekjur þær, er inn kunna að koma skv. 17. gr. húsagerðarsamþykktar Búnaðar- 
sambands Vestfjarða. 

6. gr. 
Tillögur, er fram kunna að koma um breytingar á samþykkt þessari frá hreppa- 

búnaðarfélögum, skulu sendar stjórn Búnaðarsambands Vestfjarða, er sendir þær 
til umsagnar öllum aðilum, er að samþykkt standa skv. 1. gr. Breytingartillögur 
sambandsstjórnar skulu sendar sömu aðilum til umsagnar. Tillögurnar skulu því 

næst ásamt umsögn búnaðarfélaganna, lagðar fyrir aðalfund búnaðarsambandsins. 
Samþykki löglegur aðalfundur breytingarnar með að minnsta kosti 3/5 atkvæðis- 

bærra fulltrúa, skal stjórn sambandsins senda breytingarnar Búnaðarfélagi Íslands, 
er leitar samþykkis landbúnaðarráðherra á þeim. 

7. gr. 
Samþykkt þessa má því aðeins nema úr gildi, að rökstutt álit meiri hluta sam- 

þykktaraðila liggi fyrir um að tilgangi samþykktar verði ekki náð og að lögmætur 
aðalfundur búnaðarsambandsins samþykki það með að minnsta kosti 3/5 atkvæðis- 
bærra fundarmanna, enda komi samþykki landbúnaðarráðherra til. 

8. gr. 
Með brot á samþykkt þessari skal farið sem almenn lögreglumál og varða þau 

sektum frá 10 000.00 til 106 000.00 krónum, nema þyngri hegning liggi við að lögum.

9. gr. 

Samþykkt þessi gengur í gildi, þá er hún hefur verið staðfest af landbúnaðar- 

ráðherra. 
Samþykkt þessi er sett samkvæmt lögum nr. 7 12. janúar 1945, um jarðræktar 

og húsagerðarsamþykktir í sveitum og reglugerð nr. 88 13. maí 1947, til að öðlast 

þegar gildi, og birtast til eftirbreytni öllum þeim, er hlut eiga að máli. 

Landbúnaðarráðuneytið, 1. júlí 1977. 

Halldór E. Sigurðsson. 
  
Haukur Jörundarson. 

4. júlí 1977. Nr. 271, 

REGLUGERÐ 

fyrir Þroskaþjálfaskóla Íslands. 

I. KAFLI 
Hlutverk skólans. 

1. gr. 

Þroskaþjálfaskóli Íslands er ríkisskóli og starfar undir yfirstjórn heilbrigðis- 

og tryggingamálaráðuneytisins. 

2. gr. 

Hlutverk skólans er að veita nemendum fræðilega þekkingu og starfsþjálfun 

til þess að gegna uppeldi, umönnun og þjálfun þroskaheftra. 
Leggja skal áherslu á uppeldisleg markmið, hjúkrun og starfshætti þeirra stofn- 

ana, sem skólinn menntar starfslið til. Stefnt skal að því að efla alhliða þroska 

nemenda, þjálfa sjálfstæða hugsun og sjálfstæð vinnubrögð, jafnframt því sem lögð 

skal áhersla á samvinnu í hópstarfi, hugkvæmni, alúð og skyldurækni í starfi. 

Skólinn skal leitast við að fylgjast sem gerst með nýjungum. 

3. gr. 

Skólinn skal annast símenntun þroskaþjálfa. Skal sú fræðsla miðast annars 

vegar við upprifjun og endurhæfingu fólks, sem ekki hefur verið í starfi um skeið 

og hins vegar við símenntun fólks í starfi. 

II. KAFLI 

Stjórn skólans. 

4. gr. 

Heilbrigðismálaráðherra skipar stjórn skólans þannig: þrjá án tilnefningar og 
skal einn þeirra vera formaður. Einn samkvæmt tilnefningu Félags þroskaþjálfa og 
einn samkvæmt tilnefningu Félags þroskaþjálfanema. 

Stjórn skólans skal skipuð til þriggja ára nema fulltrúi Félags þroskaþjálfa- 
nema, sem skipaður skal árlega. 

Skólastjórn skal fylgjast með því, að skólinn starfi samkv. lögum og reglum, 

sem honum eru settar. 
Skólastjórn gerir tillögur til heilbrigðisráðuneytisins um húsnæði skólans og 

búnað. Skal þar farið eftir almennum reglum um skóla, sem eru í gildi á hverjum 
tíma en auk þess skal taka tillit til sérþarfa skólans.


